
   

 

 

 

 

 

 

 

ᒐᕙᒪᒃᑯᓐᓂ ᐃᓄᖕᓄᑦ ᑐᓴᒐᒃᓴᖅ 

 

ᐊᒻᒨᒪᔾᔨᐊᖅᐸᒃᑐᓄᑦ ᐃᑲᔫᑎᒃᓴᑦ 

ᐱᒋᐊᕐᕕᖓ: ᔪᓚᐃ 7, 2023 

ᐃᓱᓕᕝᕕᖓ: ᔪᓚᐃ 21, 2023 

ᓄᓇᕗᓕᒫᒥ  90 ᑎᑦᑕᑯᓗᐃᑦ         

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᖅᑲᐃᓯᔪᒪᖕᒪᑕ ᐊᒻᒨᒪᔾᔨᐊᖅᐸᒃᑐᓂᒃ ᐅᔾᔨᖅᓱᑦᑎᐊᖃᑦᑕᖁᔭᓪᓗᑎᒃ 

ᐊᒻᒨᒪᔾᔨᐊᕐᕕᒋᕙᒃᑕᖏᓐᓂᒃ ᒪᓕᖁᔭᐅᓪᓗᑎᒡᓗ ᐊᑦᑕᕐᓇᙱᓪᓗᑎᒃ ᓂᕆᔭᒃᓴᓂᒃ ᑲᒪᔪᓐᓇᕐᓂᕐᒥᒃ. 

ᐊᒻᒨᒪᔪᑦ ᐊᒃᑐᖅᑕᐅᓴᕋᐃᓐᓂᖏᓐᓄᑦ ᐃᒪᕐᒧᑦ ᐱᐅᓂᕆᔭᖓᓐᓄᑦ, ᑲᓇᑕᒥ ᐊᒻᒨᒪᔪᕐᓂᒃ 

ᐱᓕᕆᑎᑦᑎᓲᑦ ᐊᒻᒪ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᓇᑕᒥ ᐃᒪᐃᓕᐅᖁᔨᓯᒪᖕᒪᑕ:   

• ᐊᒻᒨᒪᔾᔨᐊᖃᑦᑕᖁᔭᐅᓪᓗᓯ ᐊᒻᒨᒪᔾᔨᐊᕐᕕᐅᒐᔪᒃᑐᓄᑦ ᐊᒃᑐᖅᑕᐅᓯᒪᙱᑦᑐᓄᑦ 

ᑭᓈᓗᖃᕐᕕᖕᒧᑦ ᐅᕝᕙᓘᓐᓃᑦ ᓴᓇᕝᕕᐊᓗᖕᒥ ᑰᒡᕕᐅᔪᒥᒃ. ᖃᐅᔨᒋᐊᖅᐸᒡᓗᒋᑦ ᓄᓇᔅᓯᓐᓂ 

ᐊᖑᓇᓱᒃᑐᓕᕆᔨᓯ ᓇᒧᑦ ᐊᒻᒨᒪᔾᔨᐊᕈᓐᓇᕐᒪᖔᔅᓯ. 

• ᐊᒻᒨᒪᔾᔨᐊᖅᐸᙱᓪᓗᓯ ᐃᒃᓴᕐᕕᐅᑉ ᖃᓂᒋᔮᓄᑦ 400 feet (ᐃᓯᒃᑲᑦ) ᐅᖓᓯᒃᑎᒋᔪᒥᒃ. 

• ᐊᒻᒨᒪᔾᔨᐊᖅᐸᙱᓪᓗᓯ 1,000 feet (ᐃᓯᒃᑲᑦ) ᖃᓄᑐᐃᓐᓇᑦᑎᐊᖅ ᓱᕈᖅᓯᒪᔪᓂᙶᖅᑐᓂᒃ 

ᓲᕐᓗ ᑭᓈᓗᖃᕐᕕᖕᒥ ᑰᒡᕕᐅᔪᒥᒃ, ᑭᓈᓗᖃᕐᕕᖕᒥ ᓴᓗᒻᒪᖅᓴᐃᕝᕕᖕᒥᑦ, ᐊᓯᖏᓐᓂᒡᓘᓐᓃᑦ 

ᓴᓇᕝᕕᐊᓗᖕᓂᒃ ᑰᒡᕕᐅᓂᑯᓂᒃ ᓲᕐᓗ ᐳᐊᕐᕆᔭᖅᓯᒪᔪᓂᒃ.  

• ᓇᓗᓇᖅᐹᑦ, ᐊᒻᒨᒪᔪᖅᑕᙱᓪᓗᓯ. 

ᐃᑲᔫᑎᒃᓴᑦ ᐊᒻᒨᒪᔪᑦ ᐱᐅᔪᓐᓃᖅᑎᙱᓪᓗᒋᑦ: 

• ᖁᐱᕐᕈᐊᕐᔪᐃᑦ ᐱᕈᖅᓴᕋᐃᑦᑐᑦ 4°C ᐊᒻᒪ 60°C ᐊᑯᓐᓂᖓᓐᓃᑐᐊᖅᐸᑕ.  ᐊᒻᒨᒪᔪᖅᑕᖅᑕᓯ 

4°C−ᒦᑎᑉᐸᒡᓗᒋᑦ ᓂᒡᓕᓇᕐᓂᖅᓴᒥᒡᓘᓐᓃᑦ. 

• ᐊᒻᒨᒪᔪᐃᑦ ᐊᕝᕗᖅᑲᐅᔭᓯ ᓂᕆᕙᒡᓗᓯᐅᒃ ᐃᑲᕐᕌᒃ ᒪᕐᕉᒃ ᐊᕝᕗᐊᓪᓚᓚᐅᖅᑎᓪᓗᓯᐅᒃ 

ᓂᓚᖕᒦᑎᑐᐃᓐᓇᕐᓗᒋᓪᓘᓐᓃᑦ, ᖃᓛᖅᑎᓪᓗᒋᑦ, ᐊᒻᒪᐃᓛᖅ ᖁᐊᒃᑯᕕᖕᒦᑎᓪᓗᒋᑦ. 

• ᐊᒻᒨᒪᔪᐃᑦ ᖁᐊᒃᑯᕕᖕᒦᑎᑦᑐᓐᓇᖅᑐᑦ ᐅᓪᓗᓄᑦ ᐱᖓᓱᓄᑦ, ᐅᓪᓗᑦ ᐱᖓᓱᑦ ᖄᖏᕋᖓᑕ 

ᐃᒋᑉᐸᒡᓗᒋᑦ. 

• ᑐᖅᑯᕐᓂᐊᖅᐸᑕ, ᐊᒻᒨᒪᔪᐃᑦ ᓂᕿᓄᑦ ᐴᒃᓴᕐᓄᐊᖅᐸᒡᓗᓯᐅᒃ ᐅᕝᕙᓘᓐᓃᑦ ᐴᒃᓴᐅᑎᑯᓗᖕᓄᑦ 

(ᓲᕐᓗ ᖁᓛᒍᑦ ᓇᕿᑦᑕᐅᑎᓕᖕᓄᑦ) ᐊᑦᑎᓛᕐᒧᓪᓗ ᖁᓕᕈᐊᕐᒧᐊᕐᓗᒋᑦ ᖁᐊᒃᑯᕕᖕᒥ. 

• ᐅᐊᓴᕐᓂᐊᕐᓗᒋᑦ ᐊᒡᒍᐃᕝᕖᑦ, ᓂᕐᕆᓰᑦ, ᓂᕆᔾᔪᑏᑦ, ᐊᒻᒪ ᐋᓪᓕᕋᐅᔭᐃᑦ ᐆᓇᖅᑐᒧᑦ 

ᐅᐊᓴᐅᓯᖅᓯᒪᑦᑎᐊᖅᑐᒧᑦ ᓂᕆᔭᒃᓴᓕᒫᑦ ᐱᕙᒌᔭᑦᑎᐊᓚᐅᕐᓗᒋᑦ. 



ᒐᕙᒪᒃᑯᓐᓂ ᐃᓄᖕᓄᑦ ᑐᓴᒐᓴᑦ ᐊᑐᐃᓐᓇᐅᕗᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 

Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔩᑦ 

 

• ᐊᒻᒨᒪᔪᕐᓂᒃ ᐆᑦᑎᓂᐊᕈᔅᓯ, ᐆᑦᑕᕆᐊᖃᖅᐳᑦ 74°C−ᒥᒃ ᐆᓇᖅᑎᒋᔪᒥᒃ.  ᐊᒻᒨᒪᔪᑦ 

ᐆᒃᑲᓗᐊᖅᖢᒋᑦ ᒪᒃᐱᕈᓐᓇᙱᑦᑐᑦ ᓂᕆᑦᑕᐃᓕᓗᒋᑦ. 

• ᓇᓗᒑᖓᔅᓯ, ᐊᒃᑕᑰᓯᕝᕕᖕᒧᑦ ᐃᒋᑉᐸᒡᓗᒋᑦ. 

### 

 

 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

 

ᐱᐊᕆ ᐃᐊᓱ  

ᑐᓴᒐᒃᓴᓕᕆᔨᓄᑦ ᖃᐅᔨᒪᔨᑕᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

pessoh@gov.nu.ca 

mailto:pessoh@gov.nu.ca

